
Il dossier electronic dal pazient - las infurmaziuns
davart mia sanadad, disponiblas da tut temp

B Il dossier electronic dal pazient
(DEP) ¢ ina collecziun da documents
persunals cun infurmaziuns davart
Vossa sanadad. Quai én per exempel
il rapport da sortida d'in ospital, il rap-
port da tgira da la Spitex, la glista da
medicaziun, diagnosas radiograficas
u I'attest da vaccinaziun. Sur ina col-
liaziun d’internet segira pudais Vus sco
er Vossas persunas spezialisadas dal sec-
tur da sanadad consultar questas infur-
maziuns da tut temp: sin il computer,
sin il smartphone, a chasa u cur che Vus
essas en gir. Vus fixais sezza/sez, tgi che
dastga  con-
sultar tge do-
cuments e
|| cura. Las in-
‘| furmaziuns

: y/ medicinalas

- en il DEP tut-
gan a Vus. Vus
decidais, tge che capita cun ellas. Ed en
cas d’'urgenza én infurmaziuns impur-
tantas disponiblas svelt, er sche Vus n'es-

sas betg pledentabla/pledentabel.

Tgen'eil DEP betg?
Il DEP na cuntegna betg tut las infur-
maziuns davart la sanadad d’ina pazien-
ta u d’in pazient chén registradas
electronicamain, mabain mo quellas
ch’en relevantas per autras spezialistas e
spezialists e per l'ulteriur tractament.
Nagin rapport medical: Ultra dal DEP
maina la persuna spezialisada dal sectur
da sanadad er vinavant in rapport medi-
cal cumplet da sias pazientas e da ses pa-
zients. Quel cuntegna bler dapli
infurmaziuns ch’il DER, sco per exempel
las notizias persunalas da la persuna
tractanta.
Nagin deposit per las autoritads: En il
DEP na vegnan arcunads nagins docu-
ments d’autoritads u d’assicuranzas da
malsauns. Pervi da quai n’han quellas er
nagin access al DEP.

Pertgi e il DEP?
Faculrativ per la populaziun
Tut las persunas en Svizra pon avrir in
DEP 1l DEP ¢ facultativ e gratuit ¢ po
puspe vegnir serrd da tut temp. Er sch'el
vegn numnd «dossier dal pazient: per
avrir in DEP na ston ins betg esser mal-
sauna/malsaun. Er ina persuna sauna po

avrir in DEP.

Obligaziun per instituziuns staziunaras e
per medias e medis admess da nov

Tenor la Lescha federala davart il dossier
electronic dal pazient (LDEP) vegn il
DEP introduci pass per pass ed ¢ obliga-
toric per las suandantas instituziuns che
porschan in tractament staziunar: ospi-
tals acuts, clinicas psichiatricas e clinicas
da reabilitaziun, chasas da tgira sco er
chasas da parturir.

A partir da l'onn 2022 ston er las prati-
cas da medias e medis admess da nov

porscher il DEP.

Faculrativ per tut las autras persunas spe-
zialisadas dal sectur da sanadad

Per tut las autras persunas spezialisadas
dal sectur da sanadad ¢ la participaziun
al DEP facultativa. Quai concerna per

exempel medias e medis domiciliads
avant l'onn 2022, apotecras ed apote-
chers, persunas che prestan servetschs da
la spitex u fisioterapeutas e fisiotera-
peuts.

Pertgin'e il DEP betg?
Persunas ed organisaziuns che n’¢n betg
participadas al tractament da pazientas e
pazients n’han nagin access al DEP. Per-
vi da quai n'han las patrunas ed ils
patruns, las autoritads, las assicuranzas
da malsauns, las assicuranzas supple-
mentaras u las assicuranzas da vita nagin
access al DEP. Er la media u il medi da
confidenza d’ina cassa da malsauns n’ha
nagina invista dals documents deposi-

tadsen il DEP.

Tge documents en en il DEP?
Il DEP cuntegna quellas infurmaziuns
ch’én impurtantas per Voss tractament.
Tant las persunas spezialisadas dal sectur
da sanadad sco er Vus sezza/sez pudais
arcunar documents en il DED.

Impurtant per autras persunas spezz'a/z'sa—
das dal sectur da sanadad

Tge infurmaziuns ch’én impurtantas
per Pulteriur tractament tar autras pet-
sunas spezialisadas dal sectur da sanadad
decida la persuna spezialisada dal sectur
da sanadad tractanta. Vus pudais pero er
pretender che tscherts documents na ve-
gnian betg arcunads en Voss DEP.

Per exempel depositescha la persuna
responsabla per la tgira da lospital il
rapport da sortida en il DEP, per che la
collavuratura da la spitex sappia tge
chella sto resguardar tar la tgira d’ina
pazienta.

Documents d’exempel da persunas
spezialisadas dal sectur da sanadad: glis-
ta da medicaziun actuala; rapport da
sortida da ['ospital suenter in’operaziun;
rapport da tgira da la spitex; attest da
vaccinaziun actualisd; infurmaziuns da-
vart allergias enconuschentas; diagnosas
radiograficas. Sche las persunas speziali-
sadas dal sectur da sanadad actualise-
schan ils documents existents, restan las
anteriuras versiuns disponiblas en il

DEP.

Documents persunals impurtants

Vus pudais depositar agens documents
en il DEP, sche quai ¢ impurtant ord
Vossa vista. Quels pudais Vus er metter a
disposiziun sur il DEP a las persunas
ch’én responsablas per Voss tractament,
sche quai ¢ necessari.

Documents d’exempel che Vus pu-
dais arcunar sezza/sez en il DEP: anteri-
uras diagnosas radiograficas u anteriurs
resultats dal labor; diari da las dolurs
mana da Vus sezza/sez; valurs da la pres-
siun dal sang or d’ina app; recept per ils
egliers; disposiziun da la pazienta u dal
pazient; attest da donaziun d’organs.

Tge pussaivladads porscha il DEP?
Cun il DEP vegn a sa midar cleramain il
barat da documents medicinals: el vegn
pli simpel, pli svelte pli segir.

Lieu da deposit: Las infurmaziuns im-
purtantas davart Vossa sanadad ¢n rim-
nadas en il DEP. Ellas vegnan archivadas

Il dossier elect
dal pazient

Mias infurmaziuns da sanadad.
Il dretg mument al dretg lieu.

www.dossierpazient.ch

Las infurmaziuns da basa davart il DEP stattan er a disposiziun per rumantsch. roro:maD

en moda segira e na van betg a perder.
Access a Voss documents: Vus sezzalsez
pudais prender invista da Voss docu-
ments ils pli impurtants da tut temp,
senza stuair dumandar explicitamain il
permiss per quai.

Documents: Vus pudais cumplettar onli-
ne ils documents en Voss DEP cun at-
gnas infurmaziuns. Vus na stuais betg
pli tegnair en salv Voss documents en
furma da palpiri.

Disponibladad da las infurmaziuns: Las
persunas spezialisadas dal sectur da sa-
nadad vegnan svelt ad infurmaziuns im-
purtantas. Ina dumonda per indicaziuns
pli precisas per telefon tar autras spezia-
listas e spezialists po esser danvanz per
ellas.

Barat d'infurmaziuns: 11 barat d’infur-
maziuns capita sur in deposit digital
unitar e segira.

Access da las persunas spezialisadas dal
sectur da sanadad: Vus dirigis tge persu-
nas spezialisadas dal sectur da sanadad
ch’han access a tge infurmaziuns en Voss
DEP.

En cas durgenza: Cun il DEP én infur-
maziuns impurtantas disponiblas svelt,
er sche Vus n'essas betg pledentabla/ple-
dentabel.

Cosasviluppail DEP vinavant?
I vegn a durar in tschert temp fin ch’il
DEP ¢ pli derasa. El ¢ numnadamain
dapli che mo in ulteriur servetsch. Il ba-
rat d’infurmaziuns tranter las pazientas
ed ils pazients e las persunas ch’als trac-
tan ¢ ina midada da cultura.

In DEP che vegn sviluppa cuntinuada-
main

Il DEP vegn sviluppa vinavant e
megliera pass per pass. Il cumenzament
vegnan barattads cunzunt documents

Iy ESANITA

SAMADAD DIGITALA

Dumondas davart il
dossier electronic
persunal dal pazient

Qua chattais Vus ina survista da las pli
impurtantas dumondas davart il
dossier electronic persunal dal pazient
(DEP).

L'uniun eSANITA s’enga-
scha per I'implementa-
ziun dal dossier electro-
nic dal patient en la Sviz-
ra Sidorientala.

en il format da PDE pero bainbaud ve-
gni er ad esser pussaivel d’integrar for-
mats interactivs en la plattafurma dal
DEP. Quai permetta per exempel a me-
dias e medis sco er ad apotecras ed apo-
techers d’adattar la survista da la
medicaziun actuala da lur pazientas e
pazients directamain en il DEP.

Sche adina dapli persunas avran in
DEP ed adina dapli persunas che las
tractan én prontas da deponer ils docu-
ments ils pli impurtants en il dossier, da-
venta il niz dal DEP adina pli grond. La
finamira duess esser quella che tut las
persunas spezialisadas dal sectur da sa-
nadad che tgiran ina pazienta u in pazi-
ent, han da tut temp access a las
medemas infurmaziuns. Uschia daventa
la circulaziun da las infurmaziuns en in
tractament meglra e pli effizienta.

Tgi essan nus?
Dossierpazient.ch ¢ la plattafurma d’in-
furmaziun uffiziala davart il dossier
electronic dal pazient (DEP) dad eHe-
alth Suisse, da la Confederaziun e dals
chantuns. Per il provediment da la sana-
dad da la populaziun én cumpetents ils
chantuns. Ils projects dad eHealth ston
dentant pudair esser applitgabels en tut
ils chantuns, perquai ch’ils umans én oz
fitg mobils: els midan chasa, midan la
media u il medi ubain fan excursiuns en
autras regiuns. Ina colliaziun digitala
naziunala ¢& il dretg recept en chaussa. Il
project naziunal dal DEP prevesa per-
quai in rom naziunal (la lescha federala)
che vegn realisa sin plaun regiunal u na-
ziunal dals purschiders dal DEP (cumi-
nanzas dal DEP).

Tge basas giuridicas ha il DEP?
La Confederaziun sengascha activa-
main per realisar la Strategia eHealth
Svizra. Quai fa ella oravant tut cun la
Lescha federala davart il dossier electro-
nic dal pazient (LDEP), entrada en vi-
guril 2017.

La LDEP descriva e definescha il
dossier electronic dal pazient (DEP) sco
instrument per las pazientas ed ils pazi-
ents per augmentar la qualitad dal trac-
tament medical; meglierar ils process da
tractament; auzar la segirezza da las pa-
zientas ¢ dals pazients; augmentar Ueffi-
zienza dal sistem da sanadad; promover
la cumpetenza da las pazientas e dals pa-
zients en chaussas da la sanadad (cf. sut-
vart «Finamiras ed effect»).

Per quest intent regla la LDEP ils

aspects organisatorics, tecnics e rele-

vants per la segirezza: I'installaziun d’in
DEP; ils dretgs d’access da las persunas
g
spezialisadas dal sectur da sanadad; I'ac-
cess als documents medicals en situazi-
uns medicalas d’urgenza;
l'identificaziun da las pazientas e dals
pazients sco er da las persunas speziali-
sadas dal sectur da sanadad en il DEP;
lelavuraziun d’uschenumnadas «cumi-
nanzas da tschep» e da «cuminanzas»;
'agid finanzial da la Confederaziun.
g

Finamiras ed effect
La digitalisaziun ¢ in instrument central
per cuntanscher finamiras impurtantas
da la politica da sanadad, en spezial en
ils secturs da la qualitad dal tractament,
da la segirezza da las pazientas e dals pa-
zients, da leffizienza, dal provediment
coordind, da l'interprofessiunalitad sco
er da la cumpetenza en chaussas da la
sanadad. La digitalisaziun en il sectur
dals fatgs da sanadad ha ils suandants
effects positivs:
Meglieraziun da la qualitad dal tracta-
ment: Sche infurmaziuns relevantas per
il tractament d’ina persuna stattan a
disposiziun a tut las instituziuns da sa-
nadad ed a tut las persunas spezialisadas
dal sectur da la sanadad participadas, e
quai bainprest ed independentamain
dal lieu, saugmenta la qualitad dal trac-
tament medicinal. D’in barat svelt da
datas ch’en relevantas per il tractament
profiteschan en spezial persunas cun
malsognas cronicas e pazientas e pazi-
ents cun malsognas multiplas.
Augment da la segirezza da las pazientas e
dals pazients: Sch'infurmaziuns relevan-
tas ¢n accessiblas da tut temp a tut las
instituziuns da sanadad ed a tut las per-
sunas spezialisadas dal sectur da la sana-
dad chhan ils dretgs d’invista
correspundents, pon vegnir evitads in-
caps ¢ sbagls da tractament gravants e
cas mortals.
Augment da l'effizienza: La registraziun
digitala da datas e la colliaziun contri-
bueschan a dapli effizienza, perquai che
process ed interfatschas pon vegnir
meglierads e duplicitads pon vegnir eli-
minadas. Ina digitalisaziun coordinada
pussibilitescha ulteriurs gudogns d’effi-
zienza, cunquai che datas registradas
pon vegnir duvradas per differents in-
tents. Instituziuns da sanadad e persun-
as spezialisadas dal sectur da la sanadad
pon gudagnar temp cun sa procurar las
infurmaziuns e cun registrar datas e la
communicaziun tranter las differentas
organisaziuns po daventar pli simpla.
Tant las persunas en Svizra sco er il
maun public profiteschan, sch’il svilup
dals custs en il sistem da sanadad finan-
zid en moda sociala po vegnir frana gra-
ziaa process pli effizients.
Provediment coordina ed interprofessiu-
nalitad: La colliaziun digitala simplifit-
gescha la communicaziun sco er il barat
d’infurmaziuns per lung dal process da
tractament e rinforza la collavuraziun sur
las instituziuns e sur las professiuns or.
Promoziun da la cumpetenza en chaussas
da la sanadad: Sche pazientas e pazients
pon decider sezs davart 'access a lur da-
tas da sanadad digitalas ed han da tut
temp sezs access a lur datas, pon ellas ed
els sa participar uschia en moda pli acti-
va a las decisiuns concernent lur cum-
portament areguard la  sanadad,
concernent ils problems da sanadad e
concernent lur tractament medicinal.
Uschia rinforzan ellas ed els er I'atgna
cumpetenza en chaussas da la sanadad.

La preschentaziun:
Dossier «Il dossier electronic dal
pazient».

Dapli infurmaziuns:
chatta.ch/?hiid=xx
www.chatta.ch






